
CANDO AARTE SE APROPIA DAS
RUAS E ABROLLAN AMIZADES

TEXTO Raquel Senra Fernandez. EL.OS

ai uns meses enfrasqueime

nunha novela xuvenil que

publicou Xerais na primave-

ra de 2017 e que ten como fio
condutor o emprego da arte urbana
como expresiéon para embelecer o
entorno, asi como para reivindicar
ou expresar certas realidades.

Entre outras cousas, na cuber-
ta vese o titulo, Aviéns de papel,
que xunto coa ilustracién, na que
se poden ver avioncifios de cores,
xera unha imaxe moi lirica que
nos invita a voar polas paxinas
desta obra para descubrir o que
nelas se agochan.

Esta é unha historia tremen-
damente sensible que engaio-
la desde o primeiro instante e
na que o escritor, Xavier Estévez
(Bruxelas, 1969), emprega unha
linguaxe moi coidada e visual. Os
personaxes aos que da vida estan
moi ben definidos e o autor poéfie-
nos na siia pel para que sintamos
os seus medos e inseguridades, as
suas ledicias e degoxos. Ademais,
¢ unha historia con dous narrado-
res, que se identifican polo empre-
go dunha tipografia en redonda
e cursiva, facendo o percorrido
polas palabras moi ameno. Con
eles viviremos os misterios e as

Xavier Estévez

Ilstracians de Marcos Viso

Cuberta do libro de Xavier Estévez

inxustizas que acontecen nunha
vila costeira.

As ilustraciéons de Marcos Viso
(Ourense, 1973) tefien unha delicade-
za sublime. O emprego de lifias rec-
tas en moitos elementos das imaxes
(fiestras, chans, valados...) e de textu-
ras diversas (paredes, pel dos perso-
naxes...) resultan unha combinacion

moi agradable. Emprega cores pas-
teis entre as que predomina a cor tur-
quesa, que nos envolven e transmiten
tranquilidade. A forma de secuenciar
e de escoller que imaxes represen-
tar € moi acertada porque axudan a
complementar o texto facendo énfa-
se nos feitos mais importantes. Des-
taca tamén o diferente emprego de
planos ao longo da obra: primeiro
plano, picados, subxectivos, detalle,
cenital..., que outorgan dinamismo a
historia e amosan a versatilidade do
artista ourensan.

Unha viaxe de amizade na que
os medos e inseguridades de daas
crianzas esvaecen coa afeccién polo
mundo da arte, do graffiti, da poe-
sia... e que, malia stia curta idade, rei-
vindican os espazos publicos como
un lugar de expresion artistica.

Este libro ilustrado tamén con-
ta cunha seccién ao final na que se
recollen fotografias de diferentes
murais realizados na comunidade
galega. E unha pequena mostra do
que se fixo e do que se esta a facer
nesta terra que, cada vez mais,
aposta por encher de cores muros
grises e avelloados. Sen dabida, un
regalo para os viandantes que tefien
a sorte de descubrir estas obras.

raquel.senfer@gmail.com

CARACOL, ONDE ESTAS?, DE TOMIUNGERER

TEXTO Sara Reis Da Silva. UMINHO/ELOS/LIJMI

omi Ungerer

(Estrasburgo,
1931) é un dos mais recone-
cidos autores-ilustradores do
século XX e un dos mais rele-

vantes da literatura infantil e xuvenil.

Galardoado, en 1998, co prestixioso

Premio Hans Christian Andersen, a

stia producion artistica esténdese por

catro décadas e integra unha multi-

plicidade de obxectos, entre 30.000 e

40.000, en estilos diferentes. Nesta sia

vasta obra, distinguese a composicion

de mais de 120 libros, algtins deles cla-
sicos indiscutibles da literatura uni-

versal, como Os Tres Bandidos (1961),

TOMI UNGERER
Caracol, onde estas?

Cuberta do libro de Ungerer

O Homem da Lua (1966) ou Otto: The

Autobiography of a Teddy Bear (1999).

En 1962 saiu a lume a primeira edicién de Caracol,
onde estas?, volume recuperado este ano por Kalan-
draka e que se inscribe na lifia de Onde esta o meu
zapato? (1964), xa dado a cofiecer nunha reedicion
publicada pola mesma editorial en 2014.

En Caracol, onde estas?, a interrogacion invocativa
que constitde o titulo representa o punto de partida ou
o reto que se lanza ao lector: percorrer as paxinas do
volume ou a secuencia de ilustracions, sen palabras, en
que se basea, e chegar ao seu final cunha resposta, no

dun caracol.

presente e na primeira persoa, declarada polo propio

protagonista, xa introducido desde o
titulo. A partir dunha técnica sagaz
de ocultacién, Ungerer vai envol-
vendo ao receptor nun xogo visual,
nun exercicio de atencién que esixe
un ollar demorado e astuto. Pretén-
dese que aquel que le e se diverte
descubra nas diversas formas que
integran as ilustracions, represen-
taciéns coincidentes cun caracol.
E, con coidado e perspicacia, esa
figura animal vai sendo suxerida e
vista en imaxes tan diversas como
as ondas do mar, certos animais e
plantas ou partes de instrumentos,
por exemplo, que incliien represen-

tacions de espirais logaritmicas. Apostando por unha
paleta de cores fortes e contrastivas en representacions
pictéricas que presentan algiins obxectos “sorprenden-
tes”, Ungerer capta a atencion do lector curioso que
se dedica a descubrir detalles coincidentes coa imaxe

Cunha compoiiente ostensivamente Iidica, o album
representa un desafio 4 capacidade de observacién
€ de desciframento, gardando divertidos enigmas
visuais. Optimo para prelectores, ideal para lectores
de todas as idades.

sara_silva@ie.uminho.pt

ECO-GUERREIROS
PARA SALVARO
MUNDO

TEXTO Giulia Vezzaro

ara construir un mundo e un futuro

mellor para que os nosos fillos e netos

poidan disfrutar dos moitos praceres

que proceden da natureza, como un
paseo polo bosque ou un anoitecer na praia, é
fundamental que tanto adultos coma nenos des-
envolvamos certa sensibilidade cara ao tema
da ecoloxia. Precisamente isto ¢ o que preten-
deu o poeta, escritor e profesor portugués Joao
Manuel Ribeiro (1968) cando no 2012 publicou
a obra titulada O Sefior Péssimo é o Maximo,
baixo o selo editorial Trinta por uma linha con
ilustracions de Anabela Dias, unha historia que,
dez anos despois,
desencadéase a
partir do desas-

tre producido, na 0 SENUR' PESIMU
costa galega, polo ’E 0 M,ﬂx‘Mo

afundimento  do

Prestige para sen- g
sibilizarnos cara ¢} WaNuE §
ao futuro. RIBEIRD_f&

Tras cinco anos,
e coincidindo co
décimo quinto ani-
versario da catas-
trofe, a pequena
novela foi tradu-
cida ao galego con
mimo e profesio-
nalidade por Anxe-
la Gracian (tamén creadora), publicada agora
na editorial Hércules de Ediciones na stia colec-
cion “Novas lecturas de Hércules”.

A familia do sefior Pésimo, composta pola stia
muller e dous fillos, esta disfrutando duns dias
de vacaciéns na preciosa costa galega. O afun-
dimento do buque Prestige desencadea un pro-
fundo cambio interior no pai que se envorcara
por completo no labor de intentar cambiar e
salvar o mundo, conseguindo arrastrar a toda a
familia na stia renovada sensibilidade e entrega,
chegando a ser recofecido por O Maximo.

A historia, narrada desde o punto de vista do
fillo menor, non se limita a unha simple acumu-
lacion de consellos ecoldxicos, sendn que quere,
recorrendo ao humor (conseguido sobre todo a
través das dubidas da nai e os comentarios da
filla) e a un ritmo narrativo que nada ten de abu-
rrido, achegarnos a autoconciencia e conver-
ternos en verdadeiros eco-guerreiros cuxa loita
xorda do corazén e da intelixencia. Se dun lado
o corazon nos volve mais sensibles e atentos a
todo o que nos rodea, do outro a intelixencia fai
que non lle deamos demasiada importancia as
dificultades (neste caso 4 opinién da sociedade
do consumo e 4 perda das comodidades) e con-
sigamos a forza necesaria no apoio dos demais
e nos logros obtidos.

A eleccion de Bolota, ilustrador da edicion
galega e casteld, das cores brancas e negras é
chamativa posto que poderia relacionarse co
contraste entre a marea negra vertida no mar
polo Prestige, e a marea branca dos moitos
voluntarios que chegaron de todas partes para
axudar nese traxico momento.






